
Активности на Делегацијата

А) Свечено отворање на Фестивалот во големата Линхартова дворана 10.00-11.30 ч.

Б) Свечен заеднички прием за словенечките невладини организации и делгациите од странство

Активности во образовната област на Фестивалот

А) Тркалезна маса на тема „Улогата на невладините организации и политичките партии во претставувањето и застапувањето на старите луѓе

Б) Реферат на тема „Остварувањето на програмските задачи на пензионерите во меѓуетничка животна средина“

Активности на Фолклорната дружина од ЗП Тетово

А) Прв настап на „Отворена сцена“ во рамките на Цанкаревиот дом

Б) Генерална проба за настап на манифестацијата „Вечер на фолклорот“

В) Настап на манифестацијата „Вечер на фолклорот“

Г) Организирано разгледување на саемскиот дел на Фестивалот

02.10.2013

Заеднички активности на Делегацијата на СЗПМ и Фолклорната дружина од ЗП Тетово 

Хуманитарен концерт во Домот за стари лица Фужине, Љубљана

Активности на Делегацијата во Цанкаревиот дом на 02.10.2013

А) Официјална средба на нашата Делегација со претставници на организаторите на 
     Фестивалот

Б) Средба со министерката за ислеништво од Владата на Р. Словенија

В) Средба со претставник од македонската амбасада

Г) Подароци за домаќините

Активности на Фолклорната дружина од ЗП Тетово во Цанкаревиот дом на 02.10.2013

Соработка во меѓународниот проект кој го спроведува ЗДУС „Мојата приказна“

Други активности
ЗА ФЕСТИВАЛОТ:

Фестивалот за третaта доба во Љубљана е уникатен настан за старите лица во Словенија и најголем настан од ваков вид во Европа. Тоа е место на интеграција, размена на идеи и креативност посветена на активно стареење, подобрување на квалитетот на животот на постарите луѓе и постигнување на солидарност меѓу генерациите. На фестивалот, секој може да најде интересни содржини и начини да го изрази своето мислење, изнаоѓање на нови начини за подобрување на животот на постарата генерација и да ги насочи сите кон овој пат.
Фестивалот создава можности за соработка меѓу генерациите, граѓанското општество, волонтерските организации на економски, академски и политички сфери, и на тој начин за нивниот можен придонес кон одржливи меѓугенерациски решенија. Секоја година фестивалот ја отвора вратата за меѓугенерациска хармонија, креативност и размена на идеи. Тајмингот и содржината на Фестивалот се поврзани со 1. октомври кој е Светски ден на постарите лица и со 3. октомври кој е Меѓународниот ден на детето.
Фестивал го организираат: Сојузот на здруженијата на пензионерите на Словенија (ЗДУС), фирмата ПРОЕВЕНТ, Институтот ХЕВРЕКА и Друштвото за техничка култура на Словенија.

Оригиналниот наслов и логото на Фестивалот во 2013 година се:

Мотото на Фестивалот „Сите сме една генерација“ алудира на сплотеноста на народот која е независна од возраста. 

Место на одржување на Фестивалот: Цанкарев Дом, Љубљана, Словенија. Влезот за посетителите е бесплатен.

Главните содржини на Фестивалот се во следните области: саемски дел; образовен дел (предавања, работилници, тркалезни маси, курсеви, обуки); културна програма и натпреварувачки дел.

Профил на учесниците: организации на постарите луѓе и за постарите луѓе, како што се организации на пензионерите, дневни центри, мрежа на организации за само-помош, културни пензионерски организации; професионални и стручни организации на лицата со хендикеп; образовни институции, како на пример Универзитетот Трето доба, библиотеки и организации кои работат во областа на учењето, личниот напредок, активното слободно време, на волонтерска основа, за враќање на пазарот на трудот; производство, трговија и сервисни компании со производи и услуги за стари лица, семејства, лицата со хендикеп, лица со оштетен вид, оштетен слух; услужни компании и организации, како што се туристички агенции, бањи, банки, осигурителни компании, транспортни компании; фармацевтски компании; здравствени организации; организации за здружување на младите и спроведување на програми на меѓугенерациска соработка како што се детски градинки, училишта, колеџи, студентски организации; центри за социјална работа, домови за стари лица, грижа и услуги во домот; организации за регрутирање и обука за дополнителна работа; организации и здруженија за спорт и рекреација; организации за образование и заштита на потрошувачите;
истражувачки институции; синдикати и работнички здруженија; Владата и државните институции, министерства, општините, јавните институции и професионални организации;
невладини организации, како што се здруженија, институти, комори; културни организации, како што се театри, културни уметнички друштва, галерии, музеи.

Посетители на Фестивалот се луѓе од СИТЕ ГЕНЕРАЦИИ.
РЕЗИМЕ:

Во организација на СЗПМ – Сојузот на здруженијата на пензионерите на Македонија, а со директно учество на: Делегација од СЗПМ(1) и Фолклорна дружина од ЗП Тетово(2), 
успешно е  РЕАЛИЗИРАН  Проектот  „Учество на меѓународниот 13ти Фестивал за трета животна доба, Љубљана, Словенија во времето од 30.09. – 3.10.2013 година“.

Резултати:

-меѓународна афирмација на СЗПМ, на ЗП Тетово и на Фолклорната дружина од ЗП Тетово;

-продолжување и зајакнување на билатералната соработка со раководството на пензионерите од Словенија и размена на искуства;

-афирмација на постигнувањата на СЗПМ за подобрување на условите за активно стареење и стандардот на македонските пензионери;

-реферат за „Остварувањето на програмските задачи на пензионерите во меѓуетничка животна средина“;

-три фолкорни колоритни настапи со македонски и албански свадбени обичаи во рамките на Фестивалот;

-хуманитарен фолклорен настап пред жителите во старскиот дом Фужине, Љубљана;

-соработка и учество со интервјуирани две наши пензионерки во меѓународниот проект кој го спроведува ЗДУС под наслов „Мојата приказна“;

-остварена е одлична финансиска конструкција за реализација на Проектот преку сопствени средства од ЗП Тетово и од СЗПМ,  и со добиени грантови: од градоначалникот на Општина Тетово (2.200 евра) и од организаторот на Фестивалот (2.400 евра).

За Проектот на СЗПМ:
Организираното учество на СЗПМ на Фестивалот за трета животна доба во Љубљана, Словенија започна во 2010 година и се одвиваше во 2011, 2012 и 2013 година. 

Во првата и втората година СЗПМ учествуваше во главните содржини: саемскиот дел; образовниот дел (предавања, работилници, тркалезни маси, курсеви, обуки); културната програма и натпреварувачкиот дел. Во следните две години учеството беше во образовниот дел и во културната програма. Досега учествуваа фолклорни друштва од: Куманово (2010 г.), Пробиштип (2011 г.), Кочани (2012 г.) и Тетово (2013 г.).

ОПИС НА АКТИВНОСТИТЕ за реализација на Проектот „Учество на СЗПМ на меѓународниот 13ти Фестивал за трета животна доба, Љубљана, Словенија,
 од 30.09. – 03.10.2013 година“

Подготовки на Проектот
Подготовките за овогодишното учество на Фестивалот  за трета животна во Љубљана доба благовремено започнаа во месец мај 2013 г. во СЗПМ и продолжија во СЗПМ и во ЗП Тетово.

Претседателот на СЗПМ Драги Аргировски и координаторот на проектот д-р Илија Глигоров комуницираа преку електронски писма и преку телефон со организаторите на Фестивалот. Кога се доби позитивен одговор дека е прифатено учеството: со реферат, водење тркалезна маса и фолклорни настапи и дека ќе биде спонзорирано хотелското сместување и исхраната прашањето се стави пред Извршниот одбор на СЗПМ. Беше одобрено учеството на Делегација од СЗПМ, а беше доверено да патува и да настапи Фолклорната дружина од ЗП Тетово. За настапот на Фестивалот и во ЗП Тетово беа преземени благовремени мерки. Програмата ја направи Комисијата за културно-забавен живот, а неа ја одобри Извршниот одбор кој го направи и потребниот ребаланс на буџетот заради обезбедување финансиска консрукција. Програмата на Фолклорната дружина од ЗП Тетово предвиде учество на две групи за колоритна презентација на свадбени обичаи на македонски и на албански јазик. Подготовките на овие групи претставуваа продолжение на нивните настапи на Регионалната и на Републичката пензионерска фолклорна ревија. Групите направија кореографски, кондициски и подготовки на опремата за настапите. Финансиската конструкција успешно се заокружи после состанокот на претседателот на СЗПМ Драги Аргировски со градоначалничката на Општина Тетово Теута Арифи која го спонзорира превозот.

Делегацијата од СЗПМ беше во следниот состав: Бесник Поцеста потпретседател на Собранието на СЗПМ, во својство на шеф на делегацијата, Гојко Ефтоски претседател на Собранието на ЗП Тетово како подносител на реферат, Шабан Азизи претседател на Извршниот одбор на ЗП Тетово и водач на групата, Нурие Кадриу, член на Комисијата за култура и забавен живот при СЗПМ и задолжена за фолклорните настапи, и д-р Илија Глогоров, член на Комисијата за здравство при СЗПМ, задолжен за координирање на Проектот и евентуална неопходна лекарска помош. Во текот на патувањето д-р Глигоров детално ги запозна сите учесници со обврските и временскиот распоред на сите случувања на Фестивалот.

Опис на патувањето и сместувањето
Делегацијата и Фолклорната дружина појдоа од Тетово со автобус за Љубљана, Словенија на 30.09.2013 во 7.00 часот. Попатно кај хотел Континентал во автобусот се качија патниците кои живеат во Скопје. Притоа во автобусот влезе и претседателот на СЗПМ, Драги Аргировски и на сите патници им посака среќен пат и им порача високо ниво на претставување на СЗПМ и успешно презентирање на нашите културни традиции на меѓународниот Фестивал за трета доба. Истиот ден, вечерта во 22.30 часот автобусот пристигна во хотелот БИТ Центер Љубљана, во кој беа обезбедени по две ноќевања со доручек.

За враќање во Македонија автобусот појде на 02.10.2013 година во 16 часот и пристигна наредниот ден (03.10.2013) во утринските часови. Патувањето во двете насоки беше уредно и без проблеми, за што во голема мерка придонесе коректниот однос на сите патници и возачите кои професионално си ја извршија работата.

ХРОНОЛОШКИ ОПИС НА АКТИВНОСТИТЕ НА ДЕЛЕГАЦИЈАТА 
и на ФОЛКЛОРНАТА ДРУЖИНА од ЗП ТЕТОВО
01.10.2013

Активности на Делегацијата

А) Свечено отворање на Фестивалот во големата Линхартова дворана 10.00-11.30 ч.

Присутни: Бесник Поцеста, Гојко Ефтоски, Шабан Азизи, Нурие Кадриу, Илија Глигоров. Тука е остварена првата средба со Третиот секретар на македонската амбасада Умит Касум.

На Свеченото отворање беа присутни повеќе министри од Владата на Р. Словенија, други високи функционери, претставници на дипломатскиот кор, делегации на сојузи на пензионери од соседните земји и претседателот на Р. Словенија, Борут Пахор кој е и почесен покровител. Отворањето започна со интонирање на словенечката и европската химна исполнети од Дувачкиот оркестар од Конзерваториумот за музика и балет Љубљана и Оркестарот на љубљанските ветерани. Присутните ги забавуваше Здружениот оркестар на Р. Словенија, со кој диригираше проф. д-р Андреј Зупан. Оркестарот исполни повеќе арии, меѓу кои и „Валц на убавиот син Дунав“, од Штраус, арија од операта „Аида“ од Верди, а го придружуваше и настапот на некои солисти, меѓу кои и ветеранот Ладо Лесковар. Присутните ги забавуваше и балетска група, а за хуморот се погрижи познатиот словенечки хуморист Андреј Розман – Роза. Со свои видувања на состојбите со пензионерите и пензионерското организирање во Словенија се обрати претседателката на Сојузот на здруженијата на пензионерите на Словенија проф. д-р Матеја Кожух Новак, како и министерката за труд, општество и социјални прашања и еднакви можности д-р Ања Копач Мрак и градоначалникот на градот Љубљана Зоран Јанковиќ. Преку видео конференција на присутните им се обрати европскиот комесар за вработување, социјални прашања и инклузија Ласло Андор.

На најзаслужните за организирање на Фестивалот, неговото востановување и воопшто за пензионерската организација на оваа земја, им беа доделени признанија. За амбасадор на 13тиот Фестивал, како највисоко признание, беше прогласен Јанко Кушар, кој воедно бил основач на манифестацијата во 1999 година, и е познат хуманист, а во еден мандат бил и член на Владата на Р. Словенија.

Б) Свечен заеднички прием за словенечките невладини организации и делгациите од странство од 11.30 – 12.30 часот во Клубот на Цанкаревиот дом (шести спрат)
Приемот го организираа и свои излагања имаа министерката за труд, општество и социјални прашања и еднакви можности д-р Ања Копач Мрак и обдусманот за човекови права на Словенија, Власта Нусдорфер која ги појаснуваше прашањата поврзани со решавањето на потребите и проблемите на лицата со физичка или психичка попреченост. На приемот од нашата Делегација присуствуваа: Бесник Поцеста, Гојко Ефтоски, Шабан Азизи, Нурие Кадриу, Илија Глигоров. После приемот членовите на нашата Делегација остварија средби со повеќе видни личности помеѓу кои: д-р Матеја Кожух Новак, претседателка на Сојузот на здруженијата на пензионерите на Словенија, Антон Донко потпретседател на ЗДУС, Марјан Шифтар амбасадор, Давор Доминкуш водител на приемот и претседател на Друштвото за техничка култура на Словенија, Марјан Седмак претседател на AGE Platform Europe и на Општинскиот сојуз на здруженијата на пензионерите во Љубљана

Активности во образовната област на Фестивалот
А) На тркалезна маса на тема „Улогата на невладините организации и политичките партии во претставувањето и застапувањето на старите луѓе во работното претседателство учествуваше шефот на македонската Делегација и претставник на СЗПМ, Бесник Поцеста заедно со: 

претседателот на ДеСУС и министер за надворешни работи на Словенија Карл Ерјавец, претседателот на Хрватската партија на пензионерите Илвано Хреља и членот на претседателството на Партијата на здружените пензионери на Србија Милан Кораќ.

За време на копретседавањето на тркалезната маса, господинот Поцеста ги пренесе поздравите од раководството на СЗПМ и посебно од претседателот Драги Аргировски. Тој зборуваше за искуствата од работата на пензионерската организација во Република Македонија во грижата за сите стари лица, а особено за пензионерите. Ги опиша врските помеѓу СЗПМ и здруженијата на пензионерите вмрежени согласно Статут. Посебно ја истакна одличната соработка со државните органи и институциите во чиј делокруг се прашања поврзани со пензионерите и нивната помош разбирање за потребите на пензионерите. Во дискусијата со учесниците на тркалезната маса Поцеста истакна дека при една лична средба, во слободен разговор, на претседателот на Р. Македонија господинот Ѓорѓе Иванов му ја има искажано мислата „ние пензионерите лесно се лажеме, ама многу памтиме и враќаме“. Присутната публика во салата искажала големо одобрување на вистината, значењето и применливоста на таа мисла.

Б) Гојко Ефтоски, претседател на Собранието на ЗП Тетово имаше реферат на тема „Остварувањето на програмските задачи на пензионерите во меѓуетничка животна средина“. Рефератот од македонски јазик беше преведен и на словенечки јазик уште пред заминувањето за Словенија.

Активности на Фолклорната дружина од ЗП Тетово

А) Прв настап на „Отворена сцена“ во рамките на Цанкаревиот дом од 13.00 часот

Настапот траеше триесетина минути. Прво женската фолклорна група на албански јазик исполни сплет песни и игри, сврзани за денот кога невестата за прв пат излегува на метење и миење на дворот во куќата на мажот. Колоритниот драмско-музички настап го симболизира првиот ден по свадбата.

Потоа женската фолклорна група на македонски јазик со придружба на гајда и развиорено Македонско знаме пеејќи ја песната „Македонско девојче“ се искачи на сцената и изведе драмско-музички настап кој симболизира свадбен обичај карактеристичен за четвртокот пред свадбата“, на кој симболично се развиорува бајракот, а месаријата замесува три погачи. На овој настап со своето присуство не почести и Третиот секретар на македонската амбасада Умит Касум.

Б) Генерална проба за настап на „Вечер на фолклорот“ одржана од 15 – 16 часот 

На оваа проба се усогласија потребните технички и кореографски прашања за успешно реализирање без никакви пропусти и грешки на значајната фолклорна смотра.

В) Настап на манифестацијата „Вечер на фолклорот“

Фолклорната дружина од ЗП Тетово, како шести по ред од десетте друштва на централната фолклорна манифестација, својот настап го започнаа во 17 часот на свечената сцена во големата Линхартова дворана. Со песни и игри, женската група на албански јазик изведе традиција „Невестинско к`носување“, што во обичаите е застапено еден ден пред свадбата. Втората женска група на македонски јазик, во придружба на гајда исполни обичај на замесување леб, како подготовка пред свадбата. Настапот траеше вкупно околу 20-тина минути. Присутните во салата со долготраен аплауз го поздравија овој настап, што беше потврда за високиот квалитет и занимливоста на изведбите.

Г) Фолклорната група заедно со волонтерката-водач Тања определена од организаторот на Фестивалот имаше организирано разгледување на саемскиот дел на Фестивалот.
02.10.2013

Заеднички активности на Делегацијата на СЗПМ и Фолклорната дружина од ЗП Тетово 

Од 10.00 до 12.30 часот бевме гости во Домот за стари лица Фужине, Љубљана. Овде беше изведена едночасовна хуманитарна фолклорна програма. Старите лица сместени во Домот, вистински уживаа во изведбите. Во едночасовната програма, покрај свадбените обичаи, беа испеани и песните: „Распукала Шар планина“, „Срце ме боли за Трпаана“, „Ој Вардаре Македонски“, „Ц`втај ружо, ц`втај“ како и неколку потпорни песни за обичаите на албански јазик. Настапот и на двете групи беше многу колоритен, беа облечени во традиционални носии, со обележја на мекедонската и албанската етност, користеа древни народни инструменти (даире и гајда) и опрема како: сито за брашно, бајрак со јаболко, ибрик, леѓен и друго слични обичајни предмети.  

Фабулата на свадбените обичаи беа накратко опишувани на албански и на македонски јазик и беа преведувани за подобро да ги доживее публиката. Повратната информација беше дека тие навистина се одушевени од тоа што го видоа и слушнаа што е многу поразлично од нивните обичаи. Најпрво кон присутните се обрати директорката на Домот госпоѓата Бојанка Генорио која воено испрати честитки за сите пензионери во Македонија, а посебно за добиената државна награда на Драги Аргировски и порача да продолжи неговото доаѓање на Фестивалот. Потоа со пригоден говор се обрати и шефот на Делегацијата, Бесник Поцеста, поздравувајќи ги од свое име и од име на сите присутни гости од Македонија како и пренесувајќи им ги поздравите од нашиот претседател Драги Аргировски, и од органите на СЗПМ во името на сите 280.000 пензионери од Македонија, посакувајќи им долг живот и здравје и на корисниците на Домот и на сите стари лица во Р. Словенија, а во оваа прилика да се чувствуваат „како момчиња и девојчиња“ бидејќи тој така ги гледа. Притоа беа разменети пригодни подароци, при што домаќините посебно се заблагодарија за добиениот грав Тетовец, а гостите од Македонија добија прекрасна кукла рачна изработка од корисник од домот. Разделбата со публиката беше особено емотивна и трогателна, сите настапувачи и членови на Делегацијата лично се ракуваа со старите лица на кои им беа поделени и свилени бонбони од Тетово. После тоа имаше рагледување на просториите на Домот Фужине при што се стекна впечаток дека овој дом со својата архитектура и распоред на просториите, со својата опрема и со персоналот во него пружа вистинска поддршка на потребите на корисниците во сите облици за продолжување на индивидуалното и друштвено живеење и овозможува прифатлив начин на дочекување на крајот на животот.

Од Домот Фужине со автобусот заминавме кон Фестивалот во Цанкаревиот дом.
Активности на Делегацијата

А) Официјална средба на нашата Делегација со претставници на организаторите на Фестивалот 13.00-14.30 ч.

Раководството на Сојузот на здруженијата на пензионерите на Словенија претставено од претседателката д-р Матеја Кожух Новак, потпретседателот Антон Донко, амбасадорот Марјан Шифтар и амбасадорката Јожица Пухар од Комисијата за меѓународна соработка и ветеранот Мирко Либариќ организираа официјална средба и разговори со нашата Делегација: Бесник Поцеста, Гојко Ефтоски и Шабан Азизи. Се разговараше на повеќе теми и се разменуава специфични искуства од двата сојузи. За поставеноста на пензионерската организација, резултатите во работата, начинот на организирање и други прашања, зборуваше Бесник Поцеста. На оваа средба беа разменети подароци. За Сојузот на пензионерите на Словенија и за компанијата ПРОЕВЕНТ беа врачени две уметнички слики, дело на Павле Кузмановски, академски сликар и пензионер од Тетово. Сликите беа подарок од Сојузот на здруженијата на пензионерите на Македонија и од Здружението на пензионери Тетово. Чинот на врачување од СЗПМ го изврши потпретседателот Бесник Поцеста, а од ЗП Тетово сликата ја врачи Гојко Ефтоски, претседател на Собранието на ЗП Тетово. Домаќините возвратија со уметнички слики за СЗПМ и за ЗП Тетово кои ги врачи претседателката на ЗДУС д-р Матеја Кожух Новак.

Б) Средба со министерката за ислеништво од Владата на Р. Словенија

Во согласност со планот на домаќините д-р Илија Глигоров имаше кратка средба со министерката за иселеништво од Владата на Р. Словенија Тина Комел. Во таа пригода тој и поклони грав Тетовец.

В) Средба со претставник од македонската амбасада

Амбасадата на Македонија во Р. Словенија беше известена за престојот и хронологијата на настаните и активностите на нашите учесници на Фестивалот преку претходна писмена кореспонденција од СЗПМ. Беше поставено и прашањето за овозможување организиран прием или средба во амбасадата. Во деновите на нашиот престој во Љубљана, амбасадорот

Игор Попов беше отсутен и не се организираше посета на амбасадата како што беше примерот од претхоните години. Во три наврати остварени се средби со Третиот секретар на македонската амбасада Умит Касум. 

-Најпрво на 01.10.2013 тој ја пречека и се запозна со нашата Делегација на свеченото отворање на Фестивалот. 

-Потоа, истиот ден, тој го проследи нашиот прв настап на „отворена сцена“ во Цанкаревиот

 дом. Во таа прилика беше обавен разговор и му беше објаснета целта на нашето учество на Фестивалот. 

-На 02.10.2013 година во согласност со планот за работа во 13.30 часот госпоѓата Нурие Кадриу се сретна со Третиот секретар на македонската амбасада Умит Касум и заедно со неговата сопруга го проследија четвртиот настап на нашата фолклорна дружина. На мислење сме дека од страна на амбасадата е укажано потребното внимание за нашето учество на Фестивалот за што искажуваме благодарност и истата посебно ја упатуваме до Третиот секретар на македонската амбасада Умит Касум. 

Г) Подароци за домаќините

Во пригодни ситуации, на одделни институции или поединци раководители беа давани пригодни подароци според однапред подготвен протокол. Подароците беа: македонско вино, пакување грав Тетовец, авторска книга „Наши пензионерски времиња“ од Драги Аргировски, монографија „65 години Здружение на пензионери Тетово“, монографии за Скопје, туристичко пропагандни флаери за Скопје, Тетово, Попова Шапка и Шарената Џамија како и ДВД со музика од Тоше Проески.

Активности на Фолклорната дружина од ЗП Тетово во Цанкаревиот дом на 02.10.2013

По пристигнувањето во Цанкаревиот дом Фолклорната дружина на ЗП Тетово под водство на Софија Симоска и Рамие Ибраими заеднио со Нурие Кадриу, имаше подготовки, а непосредно потоа и настап од 13.20 – 13.40 часот. И овој, веќе четврти настап според утврдената програма и кореографија остави одличен впечаток кај публиката. Според наши сознанија на овој Фестивал единствена странска музичко-фолклорна дружина беше од Р. Македонија и таа придонесе овој дел на Фестивалот да има меѓународен карактер.

Соработка во меѓународниот проект кој го спроведува ЗДУС „Мојата приказна“

По барање од организаторот на Фестивалот остварена е соработка во рамките на меѓународниот проект со наслов „Мојата приказна“ кој го спроведува ЗДУС и за таа цел направени се две триесет минутни видео интервјуа со нашите членови Софија Симоска и Идает Хасани. Нивните приказни ќе бидат преведени на англиски и поставени на ЈуТуб.

Други активности

На маргините на Фестивалот, Антон Донко потпретседател на ЗДУС, заедно со неговата сопруга имаа пријателска вечера со Делегацијата од Македонија. На вечерата доминантно се дискутираше за организациски прашања во двата сојуза и за пензионерското организирање во двете држави.

Д-р Илија Глигоров како член на Делегацијата од СЗПМ и координатор на проектот во голема мерка придонесе во подготовките, во комуникацијата со организаторите како и за време на одвивањето на нашите активности на Фестивалот, со што помогна за постигнувањето на голем успех на нашето учество оваа година. Тој овозможи да се собере и богата архивска градба во вид на документи, фотографски и видео записи од активностите.

Непосредно пред поаѓањето за Македонија сите имаа можност да пазаруваат во големиот маркет од ланецот ЛИДЛ.

Овој извештај заеднички го подготви работна група која се состана во просториите на ЗП Тетово на ден 19.10.2013 г. (сабота) во состав:

-Бесник Поцеста

-Гојко Ефтоски

-Шабан Азизи

-Илија Глигоров

Со почит

Бесник Поцеста, потпретседател на Собранието на СЗПМ - шеф на Делегацијата

PAGE  
3

